Трета седница одржана на 25 ноември 2008 година
Заклучоци од третата седница
Буџетскиот совет на Собранието на Република Македонија на третата седница одржана на 25 ноември 2008 година го разгледа Предлогот на буџетот на Република Македонија за 2009 година, во разделот 02001 Собрание на Република Македонија, и врз основа на расправата со четири гласа "за" и два гласа "воздржани" го усвои следниот
                                         ЗАКЛУЧОК:

1. "Буџетскиот совет на Собранието на Република Македонија констатира дека во Предлог буџетот на Република Македонија за 2009 година во разделот 02001 Собрание на Република Македонија има отстапувања од предлог буџетското барање на Собранието за 2009 година доставено до Министерството за финансии, што Буџетскот совет претходно го разгледа и го усвои. 

2.  Буџетскиот совет на Собранието на Република Македонија ги поддржува амандманите на Предлог буџетот на Република Македонија за 2009 година на раздел 02001 Собрание на Република Македонија изготвени од Службата на Собранието. 

          3.Овој заклучок да се достави до претседателот на Собранието на Република Македонија и до Комисијата за финансирање и буџет".

Буџетскиот совет на Собранието на Република Македонија на третата седница одржана на 25 ноември 2008 година го разгледа Предлогот на деловникот подготвен од работната група и по текстот на истиот не предложи измени и дополнувања. Буџетскиот совет едногласно го донесе Деловникот на Буџетскиот совет.

Буџетскиот совет на Собранието на Република Македонија на третата седница одржана на 25 ноември 2008 година расправаше за потребата за изготвување на стратегија за развој на Собранието на Република Македонија  и врз основа на расправата едногласно го усвои следниот
                                                             ЗАКЛУЧОК:
1. Буџетскиот совет на Собранието на Република Македонија ги определува членовите на советот Оливер Деркоски, Ратко Димитровски, Марјанчо Николов и Бесим Догани за учество во работната група за изготвување на стратегија за развој на Собранието на Република Македонија. 
2. Координаторите на пратеничките групи во Собранието да достават до Буџетскиот совет по еден предлог за член во работната група, во рок од десет дена.
           3. Буџетскиот совет го задолжува генералниот секретар на Собранието во рок од десет дена да определи раководни лица од Службата на Собранието за учество во работната група за изготвување на Стратегија за развој на Собранието.

4. По доставувањето на предлозите од страна на координаторите на пратеничките групи, генералниот секретар, како и членовите на Буџетскиот совет од точката 1 на овој Заклучок, претседателот на Собранието треба да определи претседател на работната група за изготвување на стратегија за развој на Собранието.
5. Овој заклучок да се достави до претседателот на Собранието на Република Македонија, координаторите на пратеничките групи, генералниот секретар на Собранието на Република Македонија и до членовите на Буџетскиот совет".
